КОМИ РЕСПУБЛИКАСА ЮРАЛЫСЬЛӦН
ИНДӦД

Коми Республикаса канму учреждениеясын да организацияясын, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм бӧрся, а сідзжӧ тайӧ учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм бӧрся контроль збыльмӧдан пӧрадок вынсьӧдӧм йылысь
“Коррупциялы паныд удж нуӧдӧм йылысь” Федеральнӧй оланпас, “Коррупциялы паныд удж нуӧдан юкӧнын удж котыртӧмсӧ бурмӧдан мераяс йылысь” Россия Федерацияса Президентлӧн 2015 во сора тӧлысь 15 лунся 364 №-а Индӧд, “Коми Республикаса Юралысьлӧн Администрация йылысь” Коми Республикаса Юралысьлӧн 2016 во вӧльгым тӧлысь 1 лунся 130 №-а Индӧд, Коми Республикаса Юралысьлӧн 2019 во ода-кора тӧлысь 22 лунся 99-р №-а тшӧктӧм серти шуа:
1. Вынсьӧдны Коми Республикаса канму учреждениеясын да организацияясын, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм бӧрся, а сідзжӧ тайӧ учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм бӧрся контроль збыльмӧдан пӧрадок содтӧд серти.

2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь 



          
      С. Гапликов

Сыктывкар

2020 вося тӧвшӧр тӧлысь 14 лун
1 №

ВЫНСЬӦДӦМА

Коми Республикаса Юралысьлӧн

2020 во тӧвшӧр тӧлысь 14 лунся 1 №-а Индӧдӧн

(содтӧд)
Коми Республикаса канму учреждениеясын да организацияясын, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм бӧрся, а сідзжӧ тайӧ учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм бӧрся контроль збыльмӧдан
ПӦРАДОК
I. Панас
1.1. Тайӧ Пӧрадокыс урчитӧ Коми Республикаса канму учреждениеясын да организацияясын, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм бӧрся, а сідзжӧ тайӧ учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм бӧрся контроль котыртӧм да збыльмӧдӧм дорӧ корӧмъяс (водзӧ лӧсялӧмӧн – Пӧрадок, контроль).

1.2. Тайӧ Пӧрадоксӧ збыльмӧдӧм могысь Коми Республикаса канму учреждениеяс да организацияяс улын, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, гӧгӧрвосьӧны Коми Республикаса канму учреждениеяс, кутшӧмъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ (водзӧ – учреждениеяс), да Коми Республикаса канму ӧтувъя предприятиеяс, кутшӧмъяслӧн уджӧн организационно-методическӧя веськӧдлӧны, уджсӧ координируйтӧны да налӧн удж бӧрся контрольсӧ збыльмӧдӧны Коми Республикаса олӧмӧ пӧртысь власьт органъяс (водзӧ – организацияяс).

1.3. Тайӧ Пӧрадок серти контрольсӧ збыльмӧдӧ Коми Республикаса Юралысьлӧн Администрацияын коррупциялы паныд удж нуӧдӧмӧн веськӧдланін (водзӧ лӧсялӧмӧн – Веськӧдланін, Администрация).

1.4. Контроль збыльмӧдігӧн Веськӧдланін кутчысьӧ федеральнӧй оланпасъясӧ да Россия Федерацияса мукӧд нормативнӧй инӧда актӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ.

1.5. “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн положениеяс оз паськавны контроль збыльмӧдӧм серти йитӧдъяс вылӧ.
2. Контрольлӧн медшӧр могъяс да предмет

2.1. Контрольлӧн медшӧр могъясӧн лоӧны:

1) учреждениеясӧн да организацияясӧн коррупциялы паныд удж нуӧдӧм йылысь Россия Федерацияса оланпастэчасӧ кутчысьӧмсӧ могмӧдӧм;

2) учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧмсӧ могмӧдӧм;

3) помкаяс да условиеяс эрдӧдӧм, кутшӧмъяс отсалӧны учреждениеяслы да организацияяслы торкавны коррупциялы паныд удж нуӧдӧм йылысь Россия Федерацияса оланпастэчас.

2.2. Контрольлӧн предметӧн лоӧ учреждениеяслӧн да организацияяслӧн удж, кутшӧмӧс веськӧдӧма:

1) учреждениеясын да организацияясын коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм вылӧ;

2) учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм вылӧ;

3) торъя чинъясын уджалысь йӧзӧн учреждениелӧн, организациялӧн нормативнӧй инӧда актӧн урчитӧм корӧмъясӧ кутчысьӧм вылӧ, кутшӧмъясӧс урчитӧма оланпастэчасӧн коррупциялы паныд удж нуӧдӧм могысь;

4) учреждениеясын да организацияясын коррупциялы паныд удж нуӧдӧмкӧд паськыда тӧдмӧдӧмсӧ котыртӧм вылӧ.
3. Контроль котыртан да збыльмӧдан формаяс

3.1. Контрольсӧ збыльмӧдӧны Веськӧдланінӧн планӧвӧй да планысь ӧтдор прӧверкаяс нуӧдӧмӧн.

3.2. Планӧвӧй прӧверкаяссӧ нуӧдӧны локтан во вылӧ Коми Республикаса канму учреждениеясын да организацияясын, кутшӧмъясӧс лӧсьӧдӧма, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм бӧрся, а сідзжӧ тайӧ учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм бӧрся прӧверкаяс нуӧдан план серти, кутшӧмӧс Коми Республикаса Юралысь вынсьӧдӧ быд во тӧвшӧр тӧлысь 31 лунӧдз кадколастӧ тайӧ Пӧрадок дорӧ содтӧдын индӧм форма серти (водзӧ – План).

3.3. Плансӧ меститӧны “Ӧтуввез” юӧртан да телекоммуникация везйын Коми Республикаса Веськӧдлан котырлӧн официальнӧй сайтын “Коррупциялы паныд удж нуӧдӧм йылысь” юкӧдын сійӧс вынсьӧдан лунсянь 10 уджалан лун чӧжӧн.

3.4. Планӧвӧй прӧверкаяссӧ нуӧдӧны 3 вонас 1-ысь оз тшӧкыдджыка.

3.5. Учреждениесӧ, организациясӧ Планӧ пыртан подулӧн лоӧ бӧръя планӧвӧй прӧверка нуӧдӧмсӧ эштӧдан лунсянь 3 во кольӧм либӧ сійӧ, мый учреждение, организация серти абу нуӧдӧма планӧвӧй прӧверка.

3.6. Планысь ӧтдор прӧверкаяссӧ нуӧдӧны Коми Республикаса Юралысьлӧн помшуӧм серти.

Планысь ӧтдор прӧверка нуӧдӧм йылысь помшуӧмӧ колӧ пыртны:

планысь ӧтдор прӧверка нуӧдысь органлысь ним;

планысь ӧтдор прӧверка нуӧдӧм йылысь помшуӧмлысь номер да кадпас;

учреждениелысь, организациялысь ним, кутшӧмъяс серти нуӧдсьӧ планысь ӧтдор прӧверкаыс;

учреждениелысь, организациялысь инпас, кутшӧмъяс серти нуӧдсьӧ планысь ӧтдор прӧверкаыс;

Коми Республикаса олӧмӧ пӧртысь власьт органлӧн ним, коді збыльмӧдӧ учреждение серти учредитысьлысь могъяссӧ да уджмогъяссӧ либӧ организациялӧн уджӧн организационно-методическӧя веськӧдлӧмсӧ, координируйтӧмсӧ да сылӧн удж бӧрся контрольсӧ (водзӧ – Коми Республикаса олӧмӧ пӧртысь власьт орган);

учреждение, организация серти планысь ӧтдор прӧверка нуӧдӧм вылӧ инӧда подувъяс;

нырвизьяс лыддьӧг, кутшӧмъясӧс колӧ видлавны учреждение, организация серти планысь ӧтдор прӧверка нуӧдігӧн;

прӧверитан период;

учреждение, организация серти планысь ӧтдор прӧверка нуӧдан кадколастъяс;

Коми Республикаса канму орган нимъяс, кытысь прӧверка нуӧдігӧн корӧны специалистъясӧс экспертъяс пыдди (колӧ кӧ).

3.7. Планысь ӧтдор прӧверка нуӧдӧм йылысь помшуӧм примитан подулӧн лоӧ сійӧ, мый йӧзӧс юӧртан средствояссянь, инӧд видзан органъяссянь, мукӧд канму органсянь, меставывса асвеськӧдлан органъяссянь да налӧн чина йӧзсянь Администрацияӧ воисны тӧдмӧгъяс сы йылысь, мый сэк, кор шыӧдчисны граждана, юридическӧй кывкутысьяс, кодъяслысь торкӧма инӧдъяссӧ, учреждениелӧн либӧ организациялӧн уджын торкалӧма коррупциялы паныд удж нуӧдӧм йылысь Россия Федерацияса оланпастэчассӧ.

3.8. Планӧвӧй да планысь ӧтдор прӧверкаяс нуӧдігӧн прӧверка нуӧдӧм йылысь уведомлениеыс кырымавсьӧ Веськӧдланінса начальникӧн да Планлӧн копиякӧд либӧ планысь ӧтдор прӧверка нуӧдӧм йылысь Коми Республикаса Юралысьлӧн помшуӧм копиякӧд лӧсялӧмӧн ыстыссьӧ Веськӧдланінӧн учреждениеӧ, организацияӧ да Коми Республикаса олӧмӧ пӧртысь власьт органӧ.

Планӧвӧй прӧверка нуӧдӧм йылысь учреждениелы, организациялы да Коми Республикаса олӧмӧ пӧртысь власьт органлы юӧртӧны сійӧс нуӧдны заводитӧмӧдз 3 уджалан лунысь оз сёрджык.

Планысь ӧтдор прӧверка нуӧдігӧн учреждениелы, организациялы да Коми Республикаса олӧмӧ пӧртысь власьт органлы юӧртӧны сійӧс нуӧдны заводиттӧдз 1 уджалан лунысь оз сёрджык.

3.9. Прӧверкаяссӧ нуӧдӧны документъяс прӧверитӧмӧн да (либӧ) ветлӧмӧн прӧверка нуӧдӧмӧн.

3.10. Документъяс прӧверитӧм (кыдзи планӧвӧй, сідзи и планысь ӧтдор) кутӧ ас пытшкын документъяс, материалъяс да юӧр видлалӧм, кутшӧмъяс быть колӧны, медым воӧдчыны учреждение, организация серти прӧверкалӧн могъясӧдз, да сійӧс нуӧдӧны Веськӧдланінлӧн меститчанін серти.

3.11. Учреждениеӧн, организацияӧн юрнуӧдысьлы прӧверка нуӧдӧм йылысь уведомлениеын индӧм кадколастӧ быть колӧ ыстыны Веськӧдланінӧ корана документъяс, материалъяс да юӧр.

3.12. Сэк, кор тӧдмӧгъяслӧн збыльлуныс, мыйяс эмӧсь документъясын, кутшӧмъясӧн вӧдитчӧ Веськӧдланін, петкӧдӧ подулалӧм падъялӧм либӧ тайӧ тӧдмӧгъясыс оз сетны позянлун донъявны коррупциялы паныд удж нуӧдӧм йылысь Россия Федерацияса оланпастэчасӧ кутчысьӧмсӧ, Веськӧдланін ыстӧ организацияӧ, учреждениеӧ подулалӧм запрос корӧмӧн сетны проверка нуӧдігӧн видлалӧм вылӧ мукӧд колана документ, материал да юӧр.

Учреждениеӧн, организацияӧн юрнуӧдысьлы быть колӧ подулалӧм запросын индӧм кадколастӧ ыстыны Веськӧдланінӧ корана документъяссӧ, материалъяссӧ да юӧрсӧ.

3.13. Прӧверка нуӧдӧм йылысь уведомлениеын да подулалӧм запросъясын индӧм документъяссӧ, материалъяссӧ да юӧрсӧ сетӧны копияясӧн, кутшӧмъясӧс эскӧдӧма печатьӧн (эм кӧ) да юрнуӧдысьлӧн, учреждениеса, организацияса мукӧд чина мортлӧн кырымпасӧн лӧсялӧмӧн.

3.14. Ветлӧмӧн прӧверкасӧ (кыдзи планӧвӧй, сідзи и планысь ӧтдор) нуӧдӧны учреждениелӧн, организациялӧн меститчанін серти.

3.15. Быд прӧверка нуӧдан кадколастыс оз вермы лоны 60 лунысь  дырджык.

Торъя случайяс дырйи сэк, кор абуӧсь прӧверка эштӧдӧм вылӧ тырвыйӧ подувъясыс (сы лыдын кор прӧверка нуӧдӧм могысь учреждениеяслысь, организацияяслысь, канму органъяслысь, меставывса асвеськӧдлан органъяслысь да колана организацияяслысь колӧ корны содтӧд документъяс да материалъяс), прӧверка нуӧдан кадколастсӧ сійӧс нуӧдӧм йылысь помшуӧмсӧ примитысь морт вермас нюжӧдны 90 лунӧдз.

3.16. Прӧверкаяссӧ нуӧдӧны учреждениелӧн, организациялӧн уджын татшӧм нырвизьяс серти:

1) коррупциялы паныд удж нуӧдӧм серти уджсӧ нормативнӧй инӧда могмӧдӧм:

а) учреждениеясын, организацияясын коррупциялы паныд удж нуӧдӧм серти мероприятиеяслысь план дасьтӧм, примитӧм да збыльмӧдӧм;

б) учреждениеса, организацияса уджалысьяслысь этика кодекс да служебнӧй оласног да мукӧд пытшкӧсса инӧда акт дасьтӧм да примитӧм, кутшӧмъяс ладмӧдӧны учреждениеясын, организацияясын коррупциялы паныд удж нуӧдан юалӧмъяс;

2) коррупциялы паныд торъя процедураяс дасьтӧм да пыртӧм:

а) уджалысьясӧн удж сетысьлы уджалысьӧс коррупция боксянь инӧд торкалӧм вӧчӧм дорӧ кыскӧм могысь шыӧдчӧмъяс йылысь юӧртӧм да татшӧм уведомлениеяс видлалан пӧрадоксӧ урчитӧм;

б) удж сетысьлы сы йылысь юӧртӧм, мый уджалысь тӧдмаліс юӧр сы йылысь, мый учреждениеса, организацияса мукӧд уджалысь вӧчӧмаӧсь коррупция боксянь инӧд торкалӧмъяс, да татшӧм уведомлениеяс видлалан пӧрадоксӧ урчитӧм;

в) федеральнӧй оланпасъясӧн урчитӧм случайясын чина могъяс збыльмӧдігӧн ас коланлун артмӧм йылысь, мый вайӧдӧ либӧ вермас вайӧдны интересъясын ёсьлунӧдз, учреждениеса, организацияса уджалысьясӧн удж сетысьлы юӧртӧм да  интересъясын ёсьлун ладмӧдан пӧрадоксӧ урчитӧм;

г) коррупция рискъяс донъялӧм учреждениелысь, организациялысь удж юкӧнъяссӧ выльмӧдӧм да эрдӧдӧм могысь, кутшӧмъяс медъёна вермасны веськавны татшӧм рискъяс улӧ, коррупциялы паныд лӧсялана мераяс дасьтӧм;

д) материалъяс да тӧдмӧгъяс видлалӧм, кутшӧмъяс петкӧдлӧны учреждениеясӧн, организацияясӧн юрнуӧдысьяслысь да сэні уджалысьлысь уджсӧ;

е) гражданинӧс, коді уджаліс канму либӧ муниципальнӧй служба чинын, службаысь сійӧс мездӧм бӧрын кык во чӧжӧн удж вылӧ босьтӧм йылысь удж сетысьӧн юӧртӧм;
